
ЦIумадисезул
          гьаракь

              Ассаламу гIалайкум!

(Голос Цумады)

ЦIумАдА   РАйонАлъул   ГАзетА   -  ЦумАдинскАя   РАйоннАя  ГАзетА 

  

Райадминистрациялда   Барки

Талат къоялъ райадмини-
страциялъул данделъабазул за-
лалда районалъул бетIер Ша

мил ГIумаровас тIобитIана 
ир гадулаб данделъи. Гьенир 
гIахьаллъана росабазул адми-
нистрациябазул  бутIрул ва па-
чалихъиял идарабазул нухмалъ-
улел. 

Данделъи рагьулаго райо-
налъул бетIерас бицана жакъа
себ къоялъ районалда нало-
гал ракIариялда, газалъул ва 
токалъул налъаби рецIиялда  
сверухъ гьабулеб тIадчIараб 
хIалтIул. 

ГIадамаз  газалдаса  пай-
да босиялъухъ ккараб  налъи 
бецIиялда сверухъ районалда 
бугеб ахIвалхIалалъул  бицун  
кIалъай гьабуна  «Газпром ре-
гионгаз МахIачхъала» газо-
вияб магIишаталъул Болъихъ 
бугеб абонентазулаб пункта
лъул нухмалъулев Гъайирбег 
АхIмадовас. Гьес гIатIидго би-
цана пачалихъиял идарабаз ва 
абонентаз газалъухъ кьезе кко-

леб гIарцул ва гьезул нухмалъу-
лел ахIана  къокъаб болжалалда 
жаниб налъаби рецIизе.

Гьединабго кIалъай гьабу-
на районалда бугеб энергосбы-
талъул отделалъул нухмалъулев  
Шагьрурамазан Расуловас-
ги. Токалъухъ кколеб  гIарац 
бакIариялъул рахъалъ респуб
ликаялда лъикIазул кьерда бу-
гониги, районалда жеги гIураб 
налъи бугин абуна гьес. Бокьи-
лин абонентаз, пачалихъиял 
идарабаз   ва мажгитаз гьеб-
ги лъугIизабизе. ЦIакъго рес 
къотIараб хIалалде гIадамал 

ккезарун судалде материалал 
кьейги жидер мурад гурилан 
абуна кIиязго. Гьединлъидал 
бокьилин газалъухъ ва токалъ-
ухъ кколеб гIарац жиндир зама-
налда кьезе.

Данделъиялда кIудияб кIвар 
кьуна налогал ракIариялъул 
суалалде, ва  гьелда сверухъ 
гьарурал судалъул хIукмаби  
приставаз тIуразаризе ккеял-
де. ГIемерисез сонидаса сони-

де кьечIого толел руго транс-
порталъулал налогал. Гьелъул 
хIасилалда налъи цIикIкIунеб 
буго. ЛъикI букIинаан гьелда 
сверухъ налогазул органазул ва 
судазул приставазул цадахъаб 
хIалтIи гьабизе. 

Гьоркьор лъурал суалазда 
тIасан данделъараз кьуна на-
логазул, газалъул ва токалъул 
хIакъалъулъ кIвар бугел суалал.

Данделъиялда гьединго 
кIодо гьаруна меседил меда-
лал щварал  Агъвали гимнази-
ялъул выпускникал Гъазиева 
Дианагун Сулейманова Мак-
ка, ТIадгьаквари школалъул  
вы пускник  ГIабдулхIакъов  
ГIаб  дулхIакъ ва   цогоял пача
лихъиял экзаменазда бищун 
цIикIкIарал балал щварав 
Гъоркь гьаквари школалъул вы-
пускник   МуртузагIалиев Саид.  

Районалъул бетIер Шамил 
ГIумаровас  выпускниказда 
бар  кана меседил медалал щвей, 
гьарана гьезие анищал тIурай. 

Гьенибго районалъул лъай-
кьеялъул управления лъул 
нух  малъулей Зайнаб ГIаб ду
саламовалъ дипломаздалъун 
ва гIарцулал сай гъа таздалъун 
кIодо гьаруна «ЛъагIалил би-

щун лъикIав цIалдохъан» кон-
курсалда тIо цебесеб бакIалъе 
муста хIикълъарав ТIиндиса 
МухIа мад МухIамадов, кIиа
билеб бакIалде ккарав ТIад
гьаквариса МухIамад ХIа
жимухIамадов, лъабабилеб бакI 
щварай  ТIи ссиахикьа ХIалимат 
МухIа мадаминова, ункъаби-
леб ба кIалде ккарай ТIиссиса 
ГIайшат ГIумарова. 

токалъулгун  газалъул ва налогазул налъабазулги   
бицана, медалисталги кIодо гьаруна

инсул анищ тIубазабуна
Дагьаб цебе лъикIал къиматазда Астраханалда  пача ли

хъияб медицинаялъулаб университет лъу гIи забуна Агъвали 
гимназиялъул выпускник Хонохъа ГIубайдулаев Нурулагьица. 

ЦIалул анлъабго соналъ гьев вукIана бищун лъикIал сту
дентазул кьерда, губернаторасул стипендиатлъунги, Астра

хань шагьаралъул депутатасул кумекчилъунги, жамгIияв хIа
ракатчилъунги. Коронавирус тIибитIараб мехалда бихьизабураб 
хIаракаталъухъ Нурулагь мустахIикълъана Россиялъул президент 
Владимир Путинил Баркалаялъул кагъаталъеги, рикIкIен гIе мерал 
грамотабазеги, гIахьаллъана батIибатIиял кон ференциябазда ва 
данделъабазда.

Медицинаялъулаб лъай босизе гьес тIаса бищиялъе гIил лалъун 
ккана гьесул  инсул  тухумалда жанив цониги чи фельд шерлъун 
вахъине вукIараб анищ. Къоло ичIабилеб ию налда Астраханалъул 
пачалихъияб медицинаялъулаб уни верситеталъул ректор Ольга 
Башкиналъ рохалилаб тадбиралда кIудияб адабхIурматгун кьуна 
Нурулагьие багIараб диплом.  ТIу базабуна гьес инсул анищ.

Гьанже Нурулагьица анищ гьабулеб буго Москваялда ор
динатура лъугIизабизе  ва мануалияв терапевтлъун вахъине.

Баркула дирго ва гимназиялъул мугIалимзабазул рахъалъан 
Нурулагьида лъикIал къиматазда  медицинаялъулаб университет 
лъугIи, гьарула гьесие талихI, анищал тIурай, гьудулгьал ма гъ
забазда гьоркьоб къадрукъимат ва гIадамазе пайдаявлъун вахъин.                                             

                                                         
                                                         зульфия сажидова

Районалъул бетIер ралел бакIазда
Гьал къояз районалъул бетIер Шамил ГIумаров щвана Агъвали

КIванадаГьимерсо, гьединго Кьенгьара ва Лъондода унел нухазде. 
Гьениб унеб буго  нухал цIигьарун къачIаялъул хIалтIаби.  Гьениб 
хIалтIи гьабулеб буго «Ботлихагропромдорстрой» ОООялъ.

Гьенисанго районалъул бетIер щвана КIванада балеб школал-
де. Гьабулеб хIалтIудаса разилъарав районалъул нухмалъулес бар-
кала загьир гьабуна школа балеб идараялъул нухмалъулев ГIабдула 
ГIабдулмутIалимовасе.

КIванада балеб школа ккола нилъер улкаялъул бетIер Вла-
димир Путинил бихьизабиялда рекъон  федералияб бюджетазул 
гIарцудаса балеб.

                            муниципалитеталъул  пресс-хъулухъ

Хирияб Къурбаналъул 
гIид кIодо гьабун хадусеб 
къоялъ Къеди  росдал ад-
министрациялъул бетIер 
ИсмагIил ГIащикъовасул 
нухмалъиялда гъоркь  рос-
дал гIолохъабазда гьор-
кьор тIоритIана гиря бор 
хиялъулгун рехиялъул, 
чIа  ралъуса кIанцIиялъул 
ва волейбол хIаялъул къе-
цал.  Гьениб гIахьаллъи 
гьабуна гIа тIиракьалдаса ра
чIарал  ва росулъ чIей бугел 
гIолохъабаз.   

Тадбир байбихьулаго 
росдал администрация лъул 
бетIер ИсмагIил ГIащи
къовас бицана къецазул му-
рад кколин гIолилал спор-
талде машгъуллъи, росдал 
гIолилазда гьоркьоб вац-
лъи ва гьудуллъи щула гьа-
би, щиб къо кканиги цо-
цае хIалае рахъин ва гIун 
бачIунеб гIелалъе мисаллъун 
чIахIиял рукIин. ГIасрабаз 
умумуз ирсалъе тараб гъун-
киги цIунизе, къохIехьейги 
гIолилазулъ букIине лебалал 
ва бахIарчиял васал куца-
ялъе кьучI лъола спорталъ 
,ян абуна гьес.

Цинги гьудуллъиялъ-
улаб ахIвалхIалалда бай-
бихьана  спортивиял къе-
цал. ХIалуцарал къецазул 
хIасилалда гиря борхун 
бергьана ГIусманов Абуба-
кар, кIиабилеб бакI щвана 
ГIусманов Мусадибирие, 

лъабабилеб бакIалде ккана 
СагIадуев НурмухIамад. 

Гиря рехун тIоцебесеб 

бакI щвана ГIащикъов Исма
гIилие, кIиабилеб  бакI 
 ГIусманов Абубакарие, 
лъа бабилеб бакIГIусманов 
Му садибирие.  

ЧIаралъуса кIан цIун бер-
гьенлъи щвана ГIащикъов 
ИсмагIилие, кIиабилеб бакI 
БатагIалиев ГIалиасхIабие, 
лъабабилеб бакIалде ккана 
Пирбудагъов ГIабдула.

Волейбол  хIан тIоце
бесеб бакI щвана «Месе-

дил микьил» командаялъе, 
кIиабилеб бакIалде ккана  
«Росубакьулъел» ва лъаба-

билеб бакIалда гIей гьабуна 
«РосутIарадисел» команда-
ялъ. 

Данделъиялъул ахи-
ралда росдал администра-
циялъул бетIер ИсмагIил 
ГIащикъовас бергьаразе ва 
призеразе кьуна грамотаби 
ва  гIарцулал сайгъатал. Гье-
динго Баркалаялъул кагъти-
далъун кIодо гьавуна къе-
цал гIуцIиялъулъ жигараб 
хIалтIи гьабурав районалъул 

лъималазулгун гIолилазул 
спортивияб школалъул тре-
нер Сапиюла Сапиюлаев.

Гьединго росдал бе-
гавулас грамотаби  ва 
гIарцулал сайгъатал кьу-
на цIалул лъагIалида жа-
нир  районалда ва респу-
бликаялда тIоритIарал 
спортивиял къецазулъ   
лъи кIал хIасилал рихьиза-
рурал росдал школалъул 
цIалдохъаби ГIабдулхабиров 
ИсмагIилиегун  Надирбегие,   
Агъларханов  ГIабдулае, ГIа
щикъов ГъазимухIамадие,  

ГIи саев Сайпудиние,   ГIус
манов Юсупие, Герейха-
нов Расулие, Ибрагьимов 
Юсупие, Зиявдинов Ада-
мие,  МухIамадов Садирбе-
гие, Пирбудагъов Юсупие,  
Сабигулаев МухIамадие, 
ШугIайбов ГIабдулмаликие.

Рузман къоялъ рос-
дал мажгиталда тIоритIана  
гIисинал ва чIахIиял ясаз
да гьоркьор  Къуръан цIа
лиялъул къецалги.  ГIиси
назда гьоркьоб тIо  це бесеб 
бакI ккуна ГIа лихъиличева 
Фатимаца, кIиабилеб ба
кIалде ккана Агъларханова 
Раяна, лъабабилеб бакI  щва-
на Агъларханова Хадижатие.

ГIолилал ясазда гьор-
кьоб бергьенлъи щвана 
ГIусманова Написатие, 
кIи абилеб бакI ккуна Гъа
зимухIамадова Зул хIи жа
тица, лъабабилеб бакIалде 
ккана Агъларханова Нурия.

КIиябго къоялъ рос-
дал гIолилазда гьоркьор 
тIоритIарал пайдаял къе-
цазухъ ракIракIалъулаб 
баркала загьир гьабуна  
жамагIаталъ росдал ад-
министрациялъул бетIер 
ИсмагIил ГIащикъовасе, 
районалъул лъималазул-
гун гIолилазул спортивияб 
школалъул тренер Сапиюла 
Сапиюлаевасе ва заманаялъ 
росдал мажгиталъул имама-
сул ишал тIуралев Мухтар 
МухIамадовасе.

     къедисезул  цолъи ва гьудуллъи

Дагьаб цебе Дагъи-
стан республикаялъул 

физкульураялъулги  спор-
талъулги министр Са-

жид Сажидовас къабул 
гьаруна  ахирал соназ 

ММАялъул турниразда 
гIисинал  гIолилазда гьор-

кьор лъикIал хIасилал 
рихьизарулел Эче даса ва-

цал ГIабдулхIалим, Му 
хIамад, Самир, Шамсудин 

Гъазуевал ва гьезул эмен 
ГIабдулнасир. 

РакIрагьараб гара
чIва риялда Сажид Сажи-
довас гIи синал гIолилазул 
бергьенлъабаздаса бугеб 
чIухIи ва  рази лъи за-
гьир гьабуна.  ТIадчIараб 
захIматалдалъун хIадур
лъани, гьез жеги чIахIиял 
бергьенлъаби росине ру
кIиналде божилъиги гьа-
буна гьес. Баркала кьуна 
гьединал спорталде ро-
кьи бугел васал куцаялъ-
ухъ ва лъикIаб тарбия
лъай кьеялъухъ эмен 
ГIабдулнасирие.

Дагьаб цебеги ГIаб
дулманап Нурму хIамадов 
ракIалде щвеялъе гIо
ли лазда гьоркьоб тIо
битIараб ММАялъул тур-
ниралдаги  ГIабдулхIалим, 
МухIамад, Самир ва  Шам-
судин Гъазуеваз рихьиза-
руна лъикIал хIасилал ва 

мустахIикълъана рачела-
зе. Цереккунги гьел бер-
гьун рукIана ММАялъул 
рахъалъ  СКФОялъул ва 
Россиялъул къецазда.

Министрас спорти-
вияб карьера гIуцIизе 
квербакъи зе ва кумекалъе 
ватиялда ракI чIезабуна 
васазул, кьуна гьезие 
дандчIвай ракIалде щве-
ялъе сайгъаталги.

Данделъиялъул ахи-
ралда  гIисинал речI
чIу   хъабазул эмен ГIаб
дулнасир Гъазуевас ва 
анищаз куркьбал гъурал 
васаз ракIракIалъулаб 
баркала загьир гьабуна 
Сажид Сажидовасе жи 
дер гьабураб адабхIур
маталъухъ.

Гьумер хIадур гьабуна       
зульфия сажидовалъ

            министрасухъ гьоболлъухъ
  дандчIвай

Росдал гIолилал

РекӀел бухӀиялъул
ХӀайранаб калам
Кагътиде босани,
ГӀайиб чӀвалебдай

ГӀумру цадахъ арай
Гьудул камидал
Каранда цӀа рекӀун
Вуго вухӀулев.

Бицун гӀадамалги
Божилароан,
Божуй рекӀкӀ гьабуна
ГӀумру цадахъалъ

Дунял свераниги,
Даруги швечӀо,
Дуца къо хӀехьана
ХӀухьел къазегӀан.

Заманго иналде
Канлъиги ана
Кколареб бакӀалде
БерщунгутӀизе.

Жиндир заманалда
ГӀинда бакӀлъана
КӀвар гьечӀел хабарал
РагӀунгутӀизе.

РухӀ босун инегӀан
ГӀакълуги тана
Тавбу мухӀкан гьабун
Шагьадат битӀун.

Хъизанагьлуялъе
Къо лъикӀги гьабун,
Къанщана дур берал
Абадиялъго.

Рузманкъо маркӀачӀул
Какил ахӀигун
Босун ана дур рухӀ
ГӀиллиюналде.

ГӀисинккун балеб цӀад,
БецӀлъулеб дунял
БецӀлъана диеги
ТӀолго гьаб гӀумру.

Вуго, гьудул, гьанже
Дунго панаго,
Панаяб гьаб дунял
Киндай гьабилеб?

Халикъул гӀаламалъ
КӀодо гьаюрай,

Гьаеги мун кӀодо
ТӀадегӀанасги.

Рукъалъул агьлуги
Бикьбикьун ана,
БокӀнидаги кӀусун
ЦохIо хутӀана.

Дун тун инарилан
КъвакӀунги йикӀун
Къо тӀаде бачӀиндал
ЯхӀищха хвараб?

Радал тӀаде вахъун
Колоде уна
ГӀумру цадахъ араб
РакӀ чучилилан.

Дур недегьаб гӀамал
ГӀатӀидаб дур ракӀ
РекӀелъ сири бачӀун
Нахъе вуссуна.

ГӀемер гӀадамаца
Хабар бицуна
ГӀатӀидаб гьаб дунял
Жидер бугилан.

Дур недегьаб гьими
Гьайбатаб гьумер,
Кинго цӀадироялъ
ЦӀан бачӀунаро.

Щибаб рузман къоялъ
Хабаде уна,
Хабал гӀазаб дуе
Бигьалъиялъе.

Рес рекъараб мехалъ
Садакъа кьола,
ЗахӀмалъи батани,
РахӀман гурхӀизе.

ТӀадегӀанав Аллагь,
ЦӀобал гӀатӀидав,
Алжан насибайлъун
ТӀойитӀун яте.

Ахир тӀад рахъунеб
ЗахӀматаб къоялъ
ЛъикӀаб агьлуялда
Цадахъ ккезае.

        ХӀабиб давудов,
         Метрада росу

РекӀел бухӀиялъул  
хӀайранаб калам

МагIида хутIана хъурайсин тIагъур
ТIад хъубухъун лъезе чиги гьечIого.
Бакьулъан бекана хатI лъикIаб къалам
Берцинал кверазул килщалги рекун.

Расулил къункърабаз къиматги гьабун,
КъватIиб загьирлъана мун дир Дагъистан.
Улка бахун къватIиб бакIбакIаздаги
Парпадана байрахъ Расулин хъвараб.

ХъахIабросулъ слёт тIобитIулелъул
Дургун лъайхъвай ккана кIочон толареб.
Дур нухде гъегъ балев чи ккогегиян
Дуца къимат кьуна дир сариналъе.

Кьижа, Расул, кьижа гьанже хIалхьуда,
Дуе хIалхьи щвечIин таманал соназ.
ГIодов виччан вега Таргъу магIарда
Мун гIодов вукIине гIолилаз течIин.

                сидрат Гьиматова

Расул ХIамзатовасде

№ 
Наименование 
периодического 
печатного издания

Территория его 
распространения в соответствии 
со свидетельством о 
регистрации средства массовой 
информации

Регистрационный номер 
свидетельства о регистрации  
средства массовой 
информации

Дата выдачи 
свидетельства 
о регистрации  
средства массовой 
информации

Юридический адрес редакции 
периодического печатного 
издания

Учредитель (учредители) 
периодического печатного издания, 
редакции печатного издания

Доля (вклад) муниципальных 
образований в уставном (складочном) 
капитале

Вид выделявшихся 
бюджетных ассигнований 
из местного бюджета на их 
функционирование

Объем выделявшихся 
бюджетных ассигнований 
из местного бюджета на их 
функционирование

Периодичность выпуска 
периодического печатного 
издания

Указание на то, что 
периодическое печатное 
издание является 
специализированным

 Редакция муниципального периодического печатного издания, которое обязано 
предоставить печатную площадь для проведения предвыборной агитации на 

голосования 10 сентября 2023 года

Расул, дуца тедал мискинлъана ниж,
Бесдал лъимал гIадин хутIун ругеб куц.
ЦIвабзазде гIагарде борхизабураб,
Дагъистан цIидасан кIочонеб бугин.

Дуца божилъи кьун тарал бахIарзаз,
Божилъи, гIаданлъи гIарцухъ бичанин.
Борхатго цIар араб магIарул улка,
ГIодобе хъурщулеб хIал лъугьун бугин.

Дуца куркьбал гъурал дагъистаниял,
Дуда хадургодай хабалъе арал…
ГIаданлъи, яхI  намус рекIелъ цIунарал.
БахIарзалго хутIун гьечIилан кколин,

Дуца гIайиб чIваге, хирияв Расул,
Хабалъгицин рахIат толеб гьечIилан.

Гьанже нижер бугеб хIал дуда лъани,
Мунгоги лъугьина къанал рорхилин .

Дур нусил сонилаб юбилеялде,
Вахъа цо гьитIинаб кIалъай гьабизе.
Эбелги ВатIанги ва рахьдал мацIги,
КIочене тогеян такрар гьабизе.

Дуе дунялалъго кIодолъи кьунин,
Дуца Дагъистанги кIодо гьабунин.
ГIасрабаз хутIила халкъазул рекIелъ,
ГьитIинаб халкъалъул кIудияв шагIир.

                    мухIамад коратов

Ты был одним из нас, кого я воспевал,
Кого не торопясь, повсюду обсуждал.
Ты шёл своей тропой, отца не забывал,
Ты был такой простой, и твой черёд настал.

Ты воспевал народ, откуда родом был,
Ты возглавлял парад, и мудрым сыном слыл.

Пришла твоя пора, закончился твой срок,
Поникла голова, и голос лиры смолк.

Аварец из Цада, великая душа,
Остались на века, твой ум, твоя рука.
Ты занял место там..., средь белых журавлей,
И клич ваш, слышен нам, он стал ещё мудрей

                магомедхабиб саадуев

Расулу Гамзатову

ХIамзатил  Расулиде

конкурс

АнцIила лъабабилеб ию
лалда врачортопед Му хIа
мад ГIаб дулхабиро ва сул нух
малъиялда гъоркь Агъва ли 
тIобитIизе руго Расул ХIам
затовас 100 сон тIубаялда 
хурхун гье сул асарал рекIехъе 
рикIкIиналъул къецал. 

 Поэзия

 колонка прокурора

Федеральным законом от 5.12.2022 г. № 498
ФЗ внесены изменения в Федеральный закон от 
02.03.2007 №25ФЗ «О муниципальной службе в 
Российской Федерации». 

С учетом изменений гражданин не может 
быть принят на муниципальную службу, а му-
ниципальный служащий не может находиться на 
муниципальной службе в случае приобретения 
им статуса иностранного агента. 

Данных изменений не учитывает поста-
новление администрации сельского поселения 
«сельсовет Гадиринский» Цумадинского района 
Республики Дагестан от 18.12.2018 №7 «Об ут-
верждении Положения о муниципальной службе 
в Администрации сельского поселения «сельсо-

вет Гадиринский» муниципального района «Цу-
мадинский район» Республики Дагестан, в связи 
с чем оно нуждается в корректировке.

Аналогичные нарушения выявлены и во всех 
сельских поселениях муниципаьного района  
«Цумадинский  район». 

По выявленным нарушениям закона проку-
ратурой района в адрес  всех глав сельских по-
селений муниципального  района «Цумадинский 
район» внесены протесты. 

Все протесты рассмотрены и удовлетворены.  

Гаджимурад Арадахов, заместитель  проку-
рора района

Прокуратурой района внесены протесты

Утерянный аттестат о среднем обшем образовании 
№480609, выданный 25.06.1987г. Агвалинской  средней 
общеобразовательной школой Цумадинского района на имя 
Абакаровой  Асият Магомедовны, считать недействитель-
ным.

Баллонные установки применяют для снаб-
жения сжиженным газом отдельных потребите-
лей. Индивидуальные баллонные установки со-
стоят из одного или двух баллонов; регулятора, 
снижающего давление паров сжиженного газа до 
3...4 кПа, предохранительных клапанов, запор-
ных вентилей и соединительных трубопроводов.

 Баллон с газом объемом не более 5 литров, 
подключенный к газовой плите заводского из-
готовления, в жилом помещении должен уста-
навливаться на расстоянии не менее I метра от 
отопительных приборов, не менее 5 метров  до 
открытого источника огня. Газовые баллоны 
большой емкости должны храниться в специ-
альных вентилируемых запирающихся шкафах 
с внешней стороны дома, также хранение бал-
лонов с внешней стороны дома предусмотрено 
в случае невозможности установки их в одном 
помещении с газовой плитой. Указанные шкафы 
должны иметь предупредительную надпись: «Ог-

неопасно. Газ».
Установка и хранение баллонов обязатель-

но производится в вертикальном положении. Во 
время замены газовых баллонов запрещается 
пользоваться открытым огнем, курить, вклю-
чать и выключать электроприборы. Запрещается 
устанавливать неисправные баллоны, а также ис-
пользовать газовые баллоны с повреждениями 
корпуса, следами ржавчины, и неисправными 
вентилями.

Необходимо раз в пять лет проводить освиде-
тельствование газовых баллонов. Не допускают-
ся резкие перепады температуры при замерзании 
газового баллона, также запрещено отогревать 
газовые баллоны с помощью открытого огня.

Берегите себя и своих близких. Ваша без-
опасность  ваша ответственность.

онд и ПР №15 по Ботлихскому, Гумбетов-
скому, Ахвахскому и Цумадинскому районам

Цумадинская футбольная лига-2023

турнирная таблица

 №      команда                и     В    н    П      Г     РГ   о

    1.       *  Тинди                                    3        3          0         0        287       21        9

Результаты  3 тура   
1 июль

Расписание матчей 4 тура 
8 июль

 Газовые баллоны и правила пользования  ими

Имбирь нилъер гьанир ругел тукабазда 
къанагIат гурони букIунаро. Бугониги, 
гьеб босулел гIадамалги гIeмep кколаро. 
Щайгурелъул, гьелъул пайдаялъул хIа
къалъулъ къанагIатаздаги лъаларелъулха. 

Имбиралъ черх щула гьабула, рак 
унтиялдаса цIунула, холестериналъул къа
дар гIодобе ккезабула, мегIерччин нахъ
буссинабула. 

Имбирь хIалтIизабула батIибатIиял 
унтаби сах гьаризе гуребги, кванида тIaгIaм  
бачIинабизеги. 

Европаялда имбирь хIалтIизабулаан къа
вуда унтуде данде къеркьеялъул мурадалда. 
Имбиралъул кьибилалъулъ рукIуна чер
халъе хIажатал витаминал, минералал ва 
аминокислотаби. 

Имбиралъул чаялъ микробал хвезарула, 
гьединлъидал, щекъер унтун бугони, гьелъул 
гьабураб чай гьекъезе лъикIаб буго. Китаялда 
хъегIи сах гьабизе хIалтIизабула имбиралъул 
кьибилги гъорлъе жубан гьабураб квен. 
Имбиралъул компрессаз  кумек гьабула мугъ 
ва бетIер унтараб мехалда. 

Имбирь хIалтIизабилелде балагьизе 
ккола гьелъ гьабизе бегьулеб заралалъулги. 

ТIуван сахав чиясе гьелъ пайда гуреб, зарал 
гьабизе рес гьечIо. Амма кванирукъалда 
ругъун бугезе гьеб хIалтIизабизе гьукъун 
буго. Бидул тIадецуй бахунел ва рекIел 
гIунгутIаби ругез имбирь хIалтIизабилелде 
тохтурасулгун дандбазе ккола. Лъимер 
гьабизе ругел руччабазги цIодорго кваназе 
ккола гьеб. 

имбиралъ черх щула гьабула

 Пайдаял малъа-хъваял

 Будьте осторожны с газом!

 сахлъи-инсанасул бечелъи

Чурпа цIакъго цIамхIалаб лъугьани, гьелда гъорлъе пиринчI 
базе бегьула гьелъ цIам бахъула.

Гьан тамахаб лъугьизе ккани, бежилалде цебе дагьаб мехалъ 
рахьдалъ тезе ккола.

ЦIакъго кIал бухIизабулеб пер дагьаб мехалъ цIорораб лъелъ 
тезе ккола. 

Лимон цIунизе бегьула тIинде цIам бараб банкаялда жанибги 
лъун.

Рахь хехго гьализе, бухIичIого хутIизе ва гIемер мехалъ 
хвечIого хутIизе бокьани, хьагил тIиналда чакаралъул цо кесек 
лъела.

Басрияб цIулакьо цIилъизабизе, ккани, щугоанлъго къоялъ 
гьеб тезе ккола цIамхIалаб лъеда гъорлъ.


